
Foreløpig svar på søknad for utslipp av oljeholdig avløpsvann - gbnr 
1/342 Flatøy

Alver kommune ved Samferdsel, veg-, vatn- og avløp forvaltning viser til søknad om utslipp av 
oljeholdig avløpsvatn – Gbnr 1/342 Flatøy.

Mottakskontroll
Kommunen har kontrollert søknaden og finn at den ikkje er fullstendig. Vi ber om at søknaden vert 
supplert med følgjene dokumentasjon:

 Kommunen er usikker på om Statens vegvesen har nødvendig godkjenning for å kunne 
installere oljeutskiljar. Vi ber om at det vert sendt inn dokumentasjon på at De har 
nødvendige godkjenningar.  

Søknad om løyve til utslepp av oljeholdig avløpsvatn vert normalt sendt inn av røyrleggar 
eller anna føretak som er godkjent for denne typen arbeid.  
Dersom Statens vegvesen ikkje har nødvendig godkjenning og det er tenkt at ei anna aktør 
skal utføre arbeid med installering av oljeutskiljar, er det denne aktøren som skal søkje 
kommunen om løyve.     

 Det må sendast inn berekningsgrunnlag for val av størrelse på anlegg. Det er berre opplyst 
om at areal er 4000 m2. Anlegget sin størrelse vil avhenge av areal, nedbørsintensitet og 
tettheita til olje som forefinnes i avløpsvatnet som vert ført på anlegg. 

Berekningsgrunnlag seier noko om kva størrelse anlegg må ha for at anlegg skal stette krav 
til utslepp av oljeholdig avløpsvatn.    

 Det må sendast inn FDV-dokumentasjon på det anlegget ein søkjer om løyve til å installere. 
Da dette er generelt dokument, ber vi om at ein merker av for kva anleggs størrelse 
dokumentasjonen skal gjelde for.  



Kommunen ber om at tilleggsinformasjon vert sendt inn samla innan 01.03.2023. Dersom 
informasjonen ikkje er sendt til kommunen innan fristen, vert saka tatt til handsaming ut frå dei 
opplysningane som ligg i søknaden. 

Det vert gjort merksam på at dette ikkje er ein fullstendig gjennomgang av søknaden. Denne 
tilbakemeldinga er gjort på bakgrunn av dei forholda som er kontrollert ved kommunen sin 
mottakskontroll. Vi oppmodar søkjar om å ta ein ny gjennomgang av søknaden før innsending av 
etterspurd dokumentasjon slik at ein unngår ytterlegare forseinkingar i saksgangen.  

Sakshandsamingsfrist
Tidsfristar for sakshandsaming går fram av plan- og bygningslova § 21-7, jf. SAK § 7-1. 

Gebyr
Gebyr vert rekna ut i frå Lokal forskrift om gebyr for teknisk forvaltningsteneste. Det vert sendt ut krav 
om gebyr i samsvar med gjeldande forskrift når saka er ferdig handsama.

 

Med helsing
Alver kommune Samferdsel, veg-, vatn- 
avløp-forvaltning

Arne Helgesen  Linda Hammersvik Folkestad
 Avdelingsleiar  Ingeniør

